
અમૃતપર્વની વંદના।

શ્રી મોહનભાઈ પટેલે ઉત્તર ગુજરાતની જાણીતી કેળવણી સંસ્થા સર્વ।
વિદ્યાલય અને સંલગ્ન છાત્રાલયમાં ૩૫ વર્ષ સુધી સેવાઓ આપીને એક નિષ્ઠાવાન।
શિક્ષક અને આદર્શ ગૃહપતિ તરીકે વિદ્યાર્થીઓનુંઘડતર કર્યું. એમણે આચાર્યપદેß
રહીને સંસ્થાની પરંપરાઓને સુરક્ષિત રાખીને સંસ્થાની પ્રતિષ્ઠામાં વધારો કર્યો.
બાળકોના ચારિત્ર્યનું ઘડતર એ એમનું લક્ષ્ય. આપણા ચિંતક-મનિીષી કવિ ઉમાશંકર।
જોશીએ શ્રી મોહનભાઈ પટેલને એક નિષ્ઠાવાન શિક્ષક તથા આચાર્ય તરીકે
જાહેરમાં બિરદાવતાં કહેલું કે, “મોહનભાઈ એક અચ્છા સાહિત્યકાર તો છે જ,|
પણ આપણા એક ઉમદા શિક્ષક અને આચાર્ય પણ છે. પ્રોફેસર થવાની મોહિની
ખંખેરી નાખી પોતાના સમાજનાં ઉછરતાં બાળકો વચ્ચે જઈને તેઓ બેઠા છે.”

આ જ બાબતને ધ્યાનમાં લેતાં શ્રી રઘુવીરભાઈએ નોંધ્યું છે કે, ““મોહનભાઈની।
સાહિત્યિક કૃતિઓ ઉત્તર ગુજરાતના ભાવકોને પહોંચી છે એથી વધુ એમની|
શૈક્ષણિક સેવાઓ પહોંચી છે એમ કહેવામાં અતિશયોક્તિ નથી... ગૃહપતિ તરીકે|
લોકપ્રિય રહેવું અઘરું, આચાર્ય તરીકે લોકપ્રિય રહેવું એથીય અઘ, પણ
મોહનભાઈની લોકપ્રિયતામાં કદી ઓટ આવી નથી.” તેમણે પોતાના કાર્યકાળ

દરમ્યાન કડીમાં “સાહિત્ય વર્તુળ'ની સ્થાપના કરી ઘણા વિદ્યાર્થીઓને સાહિત્યનું
ઘેલું લગાડ્યું, સાહિત્યમાં રસ લેતા કર્યા અને લખતા કર્યા. બીજા શબ્દોમાં કહીએ|
તો, કડીની સારસ્વત ચેતનાનો પ્રાણ બની રહ્યા. એક શિક્ષકનું આથી મોટું પ્રદાન।
ક હોઈ શકે? તેમના વિદ્યાર્થી રહી ચૂકેલ આપણા નિબંધકાર, પ્રવાસલેખક અને|
વિવેચક ડૉ. ભોળાભાઈ પટેલે પોતાનાં સંસ્મરણો રજૂ કરતાં નોંધ્યું છે કે,
“મોહનલાલ પટેલ અમદાવાદથી નવા સાહેબ આવ્યા. એમની સાથે મોપાસાં,
ચેખોવ, ઓ હેન્રીનું વાર્તાજગત, બ્રાઉનિંગના મોનોલોગ્ઝ, શરદબાબુ અને ખાંડેકરનું
જગત આવું. નખશિખ સજ્જન – “થેન્ક્સ” અને “સૉરી' બોલતાં એમણે।
શિખવાડ્યું.. પેન્ટ-શર્ટ પહેરનાર સાહેબે લેંઘો-ઝભ્ભો અપનાવી લીધો તે આજ
સુધી. આચારવાન આચાર્ય કોઈ છોકરાને “તું' ન કહે “તમે' જ કહે. એમણે|
લખતાં શીખવ્યું. સાહિત્યને પરખવાની આંખ આપી.”

આવા એક સંનિષ્ઠ કેળવણીકાર અને અભિજાત માનવને સન્માનવાનો।
ઉમળકો સૌને જાગે એ સ્વાભાવિક છે. શ્રી મોહનભાઈના ૭૫મા વર્ષમાં પ્રવેશ।

વખતે કેટલાક મિત્રોને એમનું અમૃતપર્વ ઊજવવાનો એક વિચાર સ્ફુર્યો.
મોહનભાઈના એક સમયના વિદ્યાર્થી અને હાલ ગુજરાત સાહિત્ય અકાદમીના

પ્રમુખ ડૉ.ભોળાભાઈ પટેલ તેમજ ગુજરાત યુનિવર્સિટી હોસ્ટેલમાં શ્રી મોહનભાઈના|
એક વખતના સહનિવાસી અને હાલ ગુજરાતી સાહિત્ય પરિષદના વરાયેલા પ્રમુખ|
ડેૉ. રઘુવીર ચૌધરીએ આ વિચારને સહર્ષ વધાવી લીધો એટલું જ નહીં પણ આ।
પ્રવૃત્તિમાં સહભાગી બન્યા.।

સર્વ વિદ્યાલય કેળવણી મંડળ, કડી અને ગાંધીનગર તેમજ કડવા પાટીદાર
કેળવણી ઉત્તેજક મંડળ, કડી -– આ બંને સંસ્થાઓને પોતાના જ એક શિક્ષક,
ગૃહપતિ, આચાર્ય અને કાર્યકરનું આવું સન્માન થતું હોવાના કારણે આ ઉત્સવને
પોતાનો ગણીને પ્રોત્સાહન આપ્યું એટલું જ નહીં, સંસ્થાના ચેરમેન શ્રી માણેકલાલ|
મા. પટેલે આ ઉત્સવ નિમિત્તે થનાર  ખર્ચ માટે જરૂરી ભંડોળ એકઠું કરી આપવાની।
સૌથી મોટી જવાબદારી સ્વીકારી લઈને અમને ઉત્સવની તૈયારીઓ માટે પ્રોત્સાહન ।

레

આ પર્વની ઉજવણી નિમિત્તે અમારી નજર સમક્ષ ત્રણ લક્ષ્ય હતાં.

૧. શ્રી મોહનભાઈના સમગ્ર સાહિત્ય સર્જનને મૂલવતો એક અધ્યયનગ્રંથ પ્રગટ
કરવો.

૨. શ્રી મોહનભાઈના વિદ્યાર્થીઓ, મિત્રો અને એમના સંપર્કમાં આવેલા।
મહાનુભાવો પાસેથી સંસ્મરણ-લેખો મેળવી સ્મરણિકારૂપે એક ગ્રંથ પ્રગટ
કરવો.

૩. એમના નામથી એક અખિલ ભારતીય સાહિત્ય વ્યાખ્યાનમાળા શરૂ કરવી.

વ્યાખ્યાનમાળા ઉત્તર ગુજરાત યુનિવર્સિટીના ઉપક્રમે યોજાય તો એને વધારે|
ગૌરવ પ્રાપ્ત થાય તે હેતુથી એ પ્રકારની વિનંતી કરવા અમે યુનિવર્સિટીના કુલપતિ
શ્રી ડૉ. બળવંતભાઈ જાનીને મળ્યા. એમણે આ પ્રવૃત્તિને શિક્ષણનું એક ઉત્તમ
કાર્ય ગણીને આવકાર આપ્યો અને પોતાના સંપૂર્ણ સહકારની ખાતરી આપી.

આ પછી અમે અધ્યયનગ્રંથ અને સ્મરણિકાની તૈયારીઓ આરંભી દીધી.।

અધ્યયનગ્રંથની તૈયારી રૂપે શ્રી મોહનભાઈના સર્જનથી પરિચિત હોય એવા।

વિવેચકોને શ્રી મોહનભાઈની કૃતિઓને મૂલવતા વિવેચન લેખો માટે વિનંતીપત્રો
લખ્યા. વિનંતીને સારો આવકાર મળ્યો અને કામ વેગથી ચાલવા લાગ્યું.

અધ્યયનગ્રંથની તુલનામાં લેખ સામગ્રી મેળવવા માટે સ્મરણિકાનું કાર્ય કંઈક અંશે.।
કઠિન હતું. અધ્યયનગ્રંથના સંપાદન માટે જેમનો સંપર્ક સાધવાનો હતો એ।
વિવેચકોની સંખ્યા મર્યાદિત હતી. એટલે એમનો સંપર્ક સહેલાઈથી થઈ શકે એમ

હતો. જ્યારે સ્મરણિકા માટે જેમની પાસેથી લેખ મેળવવાના હતા એવા શ્રી।

મોહનભાઈના વિદ્યાર્થીઓની સંખ્યા ઘણી મોટી હતી. એ વિદ્યાર્થીઓ દેશના દૂર।

દૂરના ખૂણે અને પરદેશ સુધી પણ વિસ્તરેલા હતા. આ વિદ્યાર્થીઓ હવે શાળામાં|
એમના નોંધાયેલા સરનામે ભાગ્યે જ હોય એવું બનવા સંભવ હતો. આ બધા
વિદ્યાર્થીઓના સંપર્કનું કામ અઘરું હતું. વળી, જે વિદ્યાર્થીઓનો સંપર્ક સાધી|

શકાયો એ બધા વિદ્યાર્થીઓ શ્રી મોહનભાઈ માટે પારાવાર પ્રેમ ધરાવતા હોય।

પણ એ સઘળાંને લેખનની ફાવટ ન પણ હોય. કહેવા ઘણું  ઈચ્છે, પણ લખી ન

શકે. શ્રી મોહનભાઈના મત પ્રમાણે એમના વિષે ઘણું કરી શકે એવા મિત્રોમાંથી

તો હવે ઘણા બધા વિદેહ થઈ ચૂક્યા છે. અને એમના સાથી કાર્યકરો પણ ઘણાં

વર્ષોથી છૂટા પડી ગયા છે. અત્યારે એક બીજા વચ્ચે કોઈ સંપર્ક નથી. આ।
સ્મરણિકા માટે લેખો મેળવવા માટે ઘણી અડચણો હતી. છતાં, જોઈ શકાશે કે
સારી એવી સંખ્યામાં લેખો પ્રાપ્ત થઈ શક્યા છે. એમાં આલેખાયેલી વિગતો।

હૈયાની વાણીરૂ૫ હોઈ એમાં ચીલાચાલુ ઔપચારિકતા કે એક જ સૂરનો ગુંજારવ
નથી. પણ પ્રત્યેક લેખની આગવી અભિવ્યક્તિ છે.|

અમૃતપર્વ અંગેની સઘળી પ્રવૃત્તિને ધારણા પ્રમાણે આકાર આપીને વેગ
આપવામાં ઉત્તર ગુજરાત યુનિવર્સિટીના પૂર્વ કુલપતિ માનનીય શ્રી કુલીનચંદ્ર|
યાજ્ઞિક, વર્તમાન કુલપતિશ્રી ડૉ. બળવંતભાઈ જાની, સર્વ વિદ્યાલય કેળવણી
મંડળના ચેરમેન શ્રી માણેકલાલ મા. પટેલ, ગુજરાત સાહિત્ય અકાદમીના પ્રમુખ
ડૉ. ભોળાભાઈ  પટેલ, ગુજરાતી સાહિત્યપરિષદના વરાયેલા પ્રમુખ ડૉ. રઘુવિરભાઈ
ચૌધરીની પરામર્શક તરીકે અમૂલ્ય સેવા મળી છે.

સર્વ વિદ્યાલય કેળવણી મંડળ,કડી અને ગાંધીનગર, કડવા પાટીદારકેળવણી|
ઉત્તેજક મંડળ, કડી, શ્રી માણેકલાલ મા. પટેલ, શ્રી આર. કે. પટેલ અને મિત્રો
(યુ.એસ.એ.) શ્રી ભોળાભાઈ પટેલ (વિસનગર), શ્રી નરોત્તમભાઈ ટી. પટેલ
(સુરત અને ગાંધીનગર), શ્રી એન. આઈ. પટેલ અને ભાઈઓ (સુરત), શ્રી
એન.કે. પટેલ (અમદાવાદ), શ્રીઅનિલભાઈ  પટેલ(મહેસાણા) વગેરે મહાનુભાવો।
આ યોજના પાર પાડવા માટે મુખ્ય આધારરૂપ બન્યા. આ ઉપરાંત શ્રી મોહનભાઈના
ઘણા બધા વિદ્યાર્થીઓ અને શુભેચ્છકોએ પોતાનો શુભેચ્છા ફાળો મોકલીને આર્થિક
સહાય કરી. કેટલાક દાતાઓએ એમના ઉદ્યોગધંધા માટે સ્મરણિકામાં વિજ્ઞાપન

આપીને આર્થિક સહાય કરી.।

સ્મરણિકા માટે સ્નેહીઓ, મિત્રો, શુભેચ્છકો અને શ્રી મોહનભાઈના ભૂતપૂર્વ
વિદ્યાર્થીઓએ અમૃતપર્વ સમિતિની વિનંતીને માન આપીને સ્મરણ લેખો મોકલીને।
સ્મરણિકાનું પ્રકાશન શક્ય બનાવ્યું. ઉત્તર ગુજરાત યુનિવર્સિટીના કુલપતિ શ્રી।
ડૉ. બળવંતભાઈ જાની અને કુલસચિવશ્રી ભરતભાઈ શાહે મને આ કાર્યમાં સતત|
પ્રોત્સાહિત કર્યો છે, જેની નોંધ લેતાં ગર્વ અનુભવું છું. અમૃતપર્વની ઉજવણી|
સંબંધી ટાઈપની સઘળી કામગીરી સહર્ષ, ઉપાડી લેવા માટે યુનિવર્સિટી ગ્રંથાલયના।
ટાઈપિસ્ટ શ્રી નરેન્દ્રકુમાર મહેતાનો તથા આ સંબંધી અનેકવિધ કાર્યો માટે
ગ્રંથાલયના મારા સાથી મિત્રોનો આભારી છું.|

એક અથવા બીજા સ્વરૂપે કે હેસિયતથી અમૃતપર્વના સંકલ્પને ઉજ્જ્વળ।
રીતે સફળ બનાવવામાં સહાય કરનાર ઉપરોક્ત મહાનુભાવો અને સંસ્થાઓનો|

VII



અમૃતપર્વ સમિતિ વતી હૃદયપૂર્વકનો આભાર માનું છું. આ તબક્કે આપણે પરમ|
કૃપાળુ પરમાત્માને પ્રાર્થીએ કે મુ. શ્રી. મોહનભાઈનું શેષ જીવન નિરામય નીવડે|
અને ગુજરાતના સંસ્કાર જીવનને પોષક એવા ઉત્તમોત્તમ ગ્રંથોના સર્જનની શક્તિ
અર્પે.

1ã21h

તા. ૧૦-૧૨-૦૧।

એ કોણ? *

(ઉપજાતિ-વસંતતિલકા)

અતીતની યાદમાં આજ કહેશો,
એ કોણ આવી ઉરમાં વિરાજે?

વસુંધરાના મૂદુ રમ્ય અંકે;|
સ્વસ્તિક થે આંગણને સુહાવે?
સંભાવનાની ક્ષણ પાળી-પોષી,
આનંદ લોકોત્તર કોણ અર્પે ?

ગાઢાં વનોનાં ગહનાકારે;|
પ્રદીપ થઈને પથને પ્રકાશે?

વાસંતીગાન થકી કુંજ-નિકુંજ મધ્યે,
પુષ્યેલચેલ ધરતી પર પાય માંડી
પ્રીતિભર્યા હૃદયની રચી રમ્ય ગાથા;
સંવેદનો લઘુકથામહીં કોણ ગૂંથે?
જાણું ને કિંતુ ઉર આ પુલકિત થાતું;
એનાં અગોચર નિવાસભણી તણાતું.।

રશિભિક્ષુ

અમૃત મહોત્સવે ઃ શીલભદ્ર વિદ્યાપુરુષ, સર્વપ્રિય લઘુકથાકાર શ્રી મોહનલાલ
પટેલને સપ્રેમ સવિનય સમર્પિત

૧૨ મોહનલાલ પટેલ અમૃતપર્વ|



વિદ્યા અને વિનયનો સંગમ

કુલીનચંદ્ર યાશિક
પૂર્વ કુલપતિ ઉત્તર ગુજરાત યુનિવર્સિટી પાટણ।

કોઈ પૂછે કે આદર્શ શિક્ષક કેવા હોય? તો શ્રી મોહનભાઈને ઓળખનાર|

અવશ્ય કહેશે, “મોહનભાઈના જેવા!' એમનો અમૃત મહોત્સવ તો આજે

ઊજવીએ છીએ, પણ એમનાં જ્ઞાનદાન અને સત્સંગનાં અમૃત તો એમના શિષ્યો
અને સ્નેહીઓએ દાયકાઓથી માણ્યાં છે.।

વાયકા એવી છે કે મોટી ઉમરે મિત્રો થતા નથી. એ વાત ખોટી છે. એવું

મેં કેટલાક સ્વજનો વિષે અનુભવ્યું છે : તેમાંના શ્રી મોહનભાઈ એક છે. મારી

સાઠ વરસની ઉંમરે એમની પહેલી મુલાકાત. પાટણમાં યુનિવર્સિટીના નિમિત્તે।

ક્યાંક મળ્યા હોઈશું. તે વખતે એ સર્વ વિદ્યાલય, કડીમાંથી નિવૃત્ત થઈ પાટણ
રહેવા આવ્યા હતા. સાહિત્ય અને શિક્ષણમાં એમનો રસ જોઈને મેં આમંત્રણ।

આપ્યું કે અમારા વિદ્યાર્થીઓના ચર્ચાવર્તુળ – બુધવારીઆમાં – આવો. એ
એક-બે વાર આવ્યા. પછી તો કાયમના સભ્ય બની ગયા. તેમની વિદ્વત્તાથી,।
તેમના અગાધ સામાન્ય જ્ઞાનથી અને શિક્ષણનાં કૌશલ્યોથી એ વિદ્યાર્થીઓને પ્રેરતા।

રહ્યા. અહીં એમણે ભાષણ કરવાનાં નહોતાં. પણ ચર્ચામાં ભાગ લેવાનો હતો,।
અને વિદ્યાર્થીઓને વિચારતા અને બોલતા કરવાના હતા. આ કાર્યક્રમમાં બીજા।

નિયમિત સભ્ય નિવૃત્ત અધ્યાપક શ્રી નવનીતભાઈ શાહ હતા. આ ચર્ચાવર્તુળ।
એટલું ઉપયોગી અને આકર્ષક જણાયું કે તે એક પણ ખાડો પાડ્યા વગર દર।
બુધવારે નિયમિત મળતું રહ્યું ને હજુ ૧૦ વરસ થયાં પણ તે ચાલુ રહ્યું છે.

થોડા સમય બાદ શ્રી મોહનભાઈએ પાટણ છોડી અમદાવાદ રહેવાનું રાખ્યું.|
તેની ખોટ અમને ઘણી લાગી, પણ એ જ્યારે જ્યારે બુધવારે પાટણમાં હોય ત્યારે
બુધવારીઆમાં આવતા અને એને ચેતનવંતુ બનાવતા.|

પોતે એટલા વિનયી અને મિતભાષી કે એમની સિ િઓની જાણ તો મને

રફતે રફતે થયેલી. કડીના વિદ્યાલયમાં અને તેની મારફત ઉત્તર ગુજરાતમાં
શિક્ષણક્ષેત્રે તેમનું મોટું પ્રદાન રહ્યું. તેમના વિદ્યાર્થીઓ આજે દૂર દેશાવરમાં પણ|
વસે છે. સમૃદ્ધ થયા છે ને તેમને અહોભાવથી યાદ કરે છે. તે એક સારા ।

મોહનલાલ પટેલ અમૃતપર્વ| १३



નવલકથાકાર-સાહિત્યકાર છે, અને ગુજરાતીમાં લઘુકથાના આદ્યસર્જક છે.|
શિક્ષણકાર્યની સાથોસાથ એમ. એ.ની ઉપાધિ મેળવી અધ્યાપકની યોગ્યતા હાંસલ

કરી, પણ માધ્યમિક શિક્ષણનું ક્ષેત્ર છોડ્યું નહિ. ઉચ્ચ શિક્ષણનાં પ્રલોભનો જતાં|
કર્યા પણ માધ્યમિકના પાયાના ક્ષેત્રને તેો અમૂલ્ય લાભ જ થયો.

પોતાના વ્યવસાયમાં એ શિરમોર રહ્યા, પણ તેનાથીયે એ વેંત ઊંચેરા।
માનવી રહ્યા છે. તેમનું ચારિત્ર્ય ભવભૂતિના શબ્દોમાં જ વર્ણવી શકાય.

“હંમેશા પ્રિય થઈ પડે તેવું વર્તન, વાણીમાં વિનયને લીધે મધુર સંયમ,
સ્વભાવથી જ કલ્યાણકારક બુદ્ધિ અને મંગલકારી પરિચય—આવું ઉપાધિ વગરનું
અને વિશુદ્ધ એવું પહેલાં કે પછી –સદા સદ્ગુણોથી ભરેલું સાધુ-પુરુષોનું ચારિત્ર્ય।
સર્વથા વિજય પામે છે.”

અનેક ઉપાધિઓને કારણે ઈચ્છીએ તેટલો તેમનો સત્સંગ થઈ શકતો નથી,।
પણ તેમનું ઉષ્માભર્યું તેમજ શાંત રસ વહાવતું વ્યક્તિત્વ જોઈને બીજું સુભાષિત
યાદ આવે છેઃ “જેમનું વદન એ પ્રસન્નતાનું સદન છે, જેમનું હૃદય સદય છે|
અને જેમનાં કાર્યોપરોપકારનાં છે, તેવા મહાનુભાવો કોના વંદનીય નથી? અર્થાત્।
સૌએ વંદન કરવા યોગ્ય છે.”'

આજીવન બીજાઓને અમૃતનું પાન કરાવનાર શ્રી મોહનભાઈનો અમૃત|
મહોત્સવ ઊજવીએ છીએ ત્યારે એમના નિરામય અને સમાજને ઉપકારક દર્ધાયુ
માટે પ્રાર્થના કરીએ. એમનું જીવનકાર્ય સૌને પ્રેરણા આપતું રહો!

१४ મોહનલાલ પટેલ અમૃતપર્વ
























































































































































































































































































































































































































